
                                Žurnalo pala e aktivimata ando fremo e projektosko

                                                    ´´Rroma1 ande stabilitetosko pakto´´
Angluno vakaripen

O stabilitetosko pakto pala e South-East Europa, savo somnisarda Europako Uniako ministro  po 10-to juni 1999-to berš ando foro Cologne, si jekh projekto kasko reslipen si te šukarel e situacia po Balkano perdal trin aktivimata: demokratizacia thaj manušenge čačimata (rotali mesalin 1), rekonstrukcia pala i ekonomia, buvljaripe thaj ko-operacia (rotali mesalin 2), sekuritatesko problemo (rotali mesalin 3)

Ando fremo e rotale mesajako 1, o komiteto pala e manušenge čačimata thaj minoritetura anda o decizji kaj si e Rroma lengo prioriteto. Kadale komitetoske reslimata si:

· te buvljarel e demokratia, te kerel protekcia pala e manušenge čačimata  thaj minoritetura  thaj te vazdel opre e demokratikane institucie.

· te šukareel e relacie maškar e entitetura thaj te vazdel o respekto thaj tolerancia pala svako diferencia maškar e manuša

· te šukarel e juristikani protekcia pala e manušikane xakaja nacional minoritetorenge pe Europako standardo

· te sikavel regionalo strategia pala e promocia Rromenge statutosko

O sekretariato pala e migracie thaj e Rromani grupa savi kerel butji ando fremo Europako Konzilosko si involvirime ando stabilitetoske paktosko proceso katar o septembro 1999-to beršesko.Kava sekretariato kerda elaboracia regional programesko pala e Rroma po Balkano ande ko-operacia e maškarthemutne organizaciasa savi akharel pes OSCE-ODIHR. Kava dešuoxto čhonengo programi džal pe trin šerzutne droma: te žutil e Rromenge ande thema kana si ande varesavi bari kriza; te žutil e Rromenge te len piro than ande politika (politikako dživdipen).Kava sas prezentuime pe konferencia pala inter-etnikane relacie thaj minoritetura (foro Portorož,Slovenia16-17-to mart 2000-to berš),savo organizuisarda Europako Konzilo thaj e Slovenia ando fremo e rotale mesajako 1.O projekto si thampal bičhaldino pe paktoreske donorengi konferencia (Brussels,28-30-to marto 2000-to berš).But donoren (manuša vaj organizacie save den love) sas intereso te žutin e Rromen:Germania, Austria, Amerika… I Europaki Komisia dia 500,000 E organizaciake OSCE-ODIHR/Europako Konziloske projektoske˝Rroma ando stabilitetosko pakto ˝. Duj partner organizacie žutisarde pe kava projekto.

1. Kalendari pala e Europako Konziloske aktivimata/i misia ando fremo Rromane projektosko (ka kerel pes maj palal)

Novembri 2001 Kidipen Rromane reprezentaturengo ando EYC-Budapest        

Novembri 2001 Regionalo seminari ande Bulgaria pala e manuša save keren butji ande butjake servisura andar e South-East Europa

10-13septembri 2001 Le-thanipen po kidipen pala e Rromane na-governoske organizacie(NGO) ka kerel pes ando Bukurest ande vrama kana ke kerel pes vi o OSCE kidipen pala e Rroma thaj Sintura

Septembri 2001 Lokalo treningo (workshop) ande Slovenia pala e manuša save keren butji ande butjake servisura.

2001-to berš e rajni Ina Zoon ka kerel vizita ande Croatia te kerel raporto po drom te dikhel so si juristikane problemura kadale themeske te na kerel pes maj but diskriminacia kontra e Rroma.

2001-to berš Kidipen Rromane na governoske organizaciengo ande Bosna thaj Hercegovina po drom te kerel pes jekh Konzilo

Milaj 2001   Kidipen Rromane na governoske organizaciengo ande Bosna thaj Hercegovina po drom te kerel pes jekh Konzilo pala e Rroma sacvo ka ko-organizuil pes e OSCE misijasa andar e Bosna thaj Hercegovina

29-30-to jul 2001 Kidipen sa e Rromane na governoske organizaciengo andar e Croatia po drom te kerel pes jekh angluni nacionalo Rromani strategia.

agor e juniesko 2001 Rotali mesalin ˝Rroma thaj edukacia ˝ ande ex Yugoslaviaki rebublika Makedonia

8-9-to 2001 Kidipen e governoske reprezentaturengo ande Croatia te kerel pes jekh Rromani nacionalo strategia

28-30-to aprili 2001 Le-thanipen (participacia) po regionalo kidipen e Rromane na governoske organizaciengo savo kerda o ODIHR thaj Rromani Criss ande Romania.

28-29 marto 2001 Rotali mesalin ande Bosna thaj Hercegovina pala o ˝Statuso e Rromengo thaj implementacia e fremutne konvenciako pala e protekcia nacional minoritetorengo˝ ande ko-organizacia e OSCE misijako andar e BIH thaj CoE ofisosa.

23-24-to marto Kidipen e governoske reprezentaturengo save keren butji e Rromenca ando Europako Ternengo Centro-Budapest

22-23 februari.2001 Rrotali mesalin ˝ Anti-diskriminaciake mehanizmura thaj principura ande Bulgaria˝ savo si kerdino ande ko-organizacia e organizaciasa HRP  

16-to februari 2001    Le-thanipen pe konferencia ˝O statuso thaj e perspektiva Rromane komunitetorengo ande Srbia˝ savo organizuisarda o PER, FER thaj ODIHR

1-to februari 2001 Publikacia e lilengi numbri 1 pala e Europako Konziloske aktivitetura e rromenge ando fremo e stabilitetoske paktosko       

Pala e aktivimata save si ramosardine tele, save si kerdine2000-to berš, dikh o lil no.2 te kames te džanes maj but (šaj arakhes and-o sekretariato)

4-5-to decembri 2000-to berš  Le-tahipen po seminari ˝Juristikane čačimaske aspektura nacional minoritetorenge˝ savo si organizuime ande Croatia (governosko ofiso pala e nacional minoritetura)

23-25-to novembri 2000-to berš Le-thanipen e rajnako sabina Xemalji ando anav e sekretariatosko pe konferencia ´´Promocia thaj ko-operacia maškar e Rromane komunitetura andar e ex-Yugoslavia´´.Kadi konferencia kerda e Rromani unia thaj Rromani džuvljikani asociacia andar e Croatia.

Novembri 2000-to berš Regrutacia Rromane konsultanturengo, Martin Demirovski, te kerel raporto pala e e situacia e Rromengi ande lenge komunitetura, thaj pala e situacia e Rromengi save našle vaj gele andar e Bosna thaj Hercegovina.

13-14-to Oktobri 2000-to berš le-thanipen(participacia) pe konferencia ´´ Themenge politike pala e Rroma´´. E konferencia kerda e organizacia savi akharel pes PER thaj kava kidipen sasa ande Makedonia.

26-27-to Septembri 2000-to berš  Konferencia (dujto kotor-maškarthemutne donorura) ando Skopje e tema sas ˝Maškar-themutni protekcia pala e Rromane našalde manuša katar o Balkano˝

5-6-to Septembri 2000-to berš Konferencia (jekhto kotor- Rromane na-governoske organizacie) ando Skopje e tema sas ˝Maškar-themutni protekcia pala e Rromane našalde manuša katar o Balkano˝. kadi konferencia kerde o ODIHR,CoE thaj o UNHCR-Skopje

Septembri 2000-to berš   Regrutacia (perdal e intermediatorura andar o OSCE-ODIHR) pala efta čhonesko butjaripen sar rromano konsultanto, rajo Ramadan Berat, Kosovo 

2. An cikno/skurto maj palune Europako Konziloske aktivimata

Februari 2001-to berš

· Bulgaria, Sofia , 22-23-to februari –rotali mesalin pala e anti-diskriminaciake mehanizmura thaj principura organizuime katar o HRP

Dikh io lil 3.a ´´Germaniako volontarikano le-thanipen´´

Marto 2001

· Europako ternengo centro, 23-24-to marto-Kidipen gov ernoske reprezentaturengo save len sama pala e themeski politika e rromange

O kidipen e governoske reprezentaturengo save len sama pala e Rroma putarda but-themute aktivimata sava si planirime ando fremo e projektosko ´´Rroma ande stabilitetosko pakto´´ (ODIHR-OSCE), e Europaki Komisia dia love pala kava projekto (dikh e introdukciako lil kadale žurnalosko).

O kidipen sas kerdino ande Europako Ternengo Centro, savo si kotor e Europako Konzilosko, Budapest.Pe kava kidipen sesa e governoskle reprezentantura andar e: Albania, Bosna thaj Hercegovina, Croatia, Česka Republika, Ungriko them, Romania, Slovakia, Slovenia, Yugoslavia thaj ex Yugoslaviaki Republika Makedonia. Pe kava kidipen sesa vi e reprezentantura andar e Europaki Komisiathaj OSCE-ODIHR.

Na-governoske organizacie thaj Rromane reprezentantura save sesa oficielo governoske butjarne lie than pe kava kidipen.O reslipen kadale kidipasko sasa te e governoske reprezentantura save len sama pe Rroma pharuven piri expirianca, hatjaren jekh avere themeski legislacia savi si ande relacia e Rromenca thaj te keren ko-operacia pala kadale pučimata ando regiono.Phandino si kaj avelas maj lačhe te maj cikno numbri e manušengo lia than pe kava kidipen po drom te so maj lačhe kerel pes e diskusia thaj pharuven pes e informacie. E Rromane experturenge thaj e maškar-themutne na-governoske organizacienge ka del pes aver šaipen ando fremo e projektosko savo keren e Coe/ODIHR te aven khetane po kidipen savo ka organizuil pes ande South East Europako thema khetane e govenoske reprezentaturenca vaj bi lengo.

But Europako Konziloske aktivimata šaj aven parude pe a)kidimata e governoske reprezentaturenca te šukarel pes e politika vaj startegia; b) kidimata e Rromane reprezentaturenca/organizacienca te phenen pire gindimata (khetane e OSCE-ODIHR); c)khetane kidimata maškar e Rromane organizacie thaj governoske reprezentantura te keren analiza opala e konkluzie katar angluno kidipen thaj te keren konsenzus. Kotora a) thaj b) šaj pharuven pes ande relacia pala e agenda thaj thema.

O areslipen e kidimasko ande Budapest sasa te kerel diskusia e South-East Europaske themenca (stabilitetoske paktoske thema). Maj palal avilo avri kaj si lačhe te akharen pes vi e thema andar e centralo Europa, save ande maj palune berša kerde nacionalo strategia  pala e Rroma thaj kerde vi e opre vakardine monitoring mehanizmura. O kidimasko areslipen naj sa te kerel promocia pala varesavo modeli,lesko areslipen sasa te dikhel save theme so si, sar savi struktura programo thaj legislacia po drom tre vi aver thema keren kotor kadale strukturako ande relacia pala e kondicie save si ande kodo them. E delegacie andar e Central Europako thema (Češko republika, Hungaria, Romani thaj Slovakia) die egzemplarura katar godo so si lačhe ande lenge programura numaj pe aver rig sasa len vi limito savo sas ande relacia special kondicienca ande lengo them.

E themen save lie than pe kadi konferencia sasa jekh sar aver problemura:Sar te keren e integracia e Rromengi pal pe aver rig te keren prezervacia pala lengi tradicia? So si konkreto efektura katar cikne vramake thaj maškarne vramake strategie? Sar te involvirin pes e Rromane liderura vaj expertura po drom te arakhel pes e solucia pala o problemo? Sar te hatjaren pes e diferencie maškar e Rromane komunitetura ando them kana kerel pes reprezentacia pala e Rroma? Sar te del pes zor e themeske administraciake te čačes keren e politika savi si lačhi pala e Rroma?

E teme sar themesko oficielo linipen nacional Rromane strategiako, keripen mehanizmurengo pala e aktivo participacia vaj reprezentacia e Rromengi (maškar ministeriumoski komisia pala e Rroma, nacional reprezentantura pala e Rroma , Rromengo korko-governo thaj municipalitetura, ombudsmano pala e minoritetura vaj manušenge čačimata, Rromane politikake partie,than ande parlamentura, advetosko Konzilo, Rromane advetara pala e šerutne ministeriumura,) si vazdine opre pe kava kidipen.

Varesave Central Europake thema vazde opre sar specialo problemo sar te kerel pes lačhi evaluacia,thaj sar te dikhen pes konkreto e rezultatura nacional strategiaki pala e Rroma. Sar exemplari:sar te lel pes sama pala e studentura kaske si dinde e love pala o sitjaripen thaj gabor si o numbri e studentonengo save naj minoriteto pal džan ande minoritetorenge škole.Ande kava konteksto kerda pes bari diskusia sar te kerel pes e registracia e studentonengi thaj dikhla pes so si pozitivo thaj negativo. Integracia Rromane komuniteturengo save traine pe na-legal thana vazdino si opre sar jekh baro pučipen.

Kerda pes diskusia vi pala aver teme: statuso e Rromengo sar nacional minoritetorengo; diferencia maškar o minoriteto thaj komuniteto,maškar nacionalo thaj etnikano, reference pala e Rroma ande nacionalo legislacia thaj explicito pindžaripen e Rromengo ande maj baro zakono,anti diskriminaciaki legislacia savi si akana. E anketa savi si kerdini te dikhel pes e situacia e Rromengi ande svako them sas bičhaldini svakone delegaciake maj anglal o kidipen.

E konkluzie kadale kidipasko sikade kaj gasave programura den e rezultatura. E participantura anda e Central Europa vazde opre kaj varesavi cikni presia katar o internacionalo komuniteto šaj avel pozitivo po drom te varesavo them lel/utilizil kava programo. 

E thema andar e teluni Europa phende kaj ka keren duj-themutne ko-operacie e themenca andar e Centralo Europa thaj maj dur phende kaj pala kadi ko-opracia ka avel len ažutipen katar e maškar-themutne organizacie:CoE, ODIHR thaj Europaki Komisia.

E Europaki Komisia vazda opre vadži jekhvar kaj si e Rroma maj baro prioriteto Europako Uniako thaj sajekh lel pes sama pala i situacie e Rromengi ande raportura save den e thema kadale organizaciake po drom te aven lenge membrura.      

O rajo Michael Lake o šerutno Europake Komisiake delegaciako andar e Budapest vadži jekhvar vazda opre so si o negativ efekto Rromane migraciako katar e Central Europake thema, viza režimo, statusi našalde manušengo.

· Bosna thaj Hercegovina, Sarajevo, 28-29-to marto-rotali mesalin pala o statusi e Rromengo thaj implementacia fremutne konvenciako pala e protekcia nacional minoritetorenge ande Bosna thaj hercegovina

Kadale aktivimata, save ses finansirime katar  o Europako Konzilo(centralo budžeto), sasa ko-organizirime e OSCE misiasa pala e Bosna thaj Hercegovina thaj Europako Konziloske ofisosa ando Sarajevo. I rotali mesalin sasa parudi pe duj sub-aktivimata:

a) Treningo Rromane na-governoske organizaciengo te so maj lačhe hatjaren e fremutni konvencia pala e protekcia nacional minoritetorengi. I prezentacia kerda i rajni lulia Motoc, numbri advetoske (advisory) komitetosko fremutne konvenciako,thaj kerda pes vi jekh generalo diskusia. Kava kidipen sasa jekh šansa pala e Rromane na-governoske organizacie katar e federacia Bosna thaj Hercegovina thaj pe dujto rig e Republika Srpska te phenen pire gindimata ande relacia pala e situacia e Rromengi ande Bosna thaj Hercegovina.

b) rotali mesalin, pe savo lie than e governoske reprezentantura katar liduj entitetura, Rromane reprezentantura, internacional organizacie (OSCE-CoE, UNCHR, OHR), Rromane internacional ekspertura2 thaj lokal na-governoske organizacie vaj institucie3  

Šerutne areslimata kadale rotale mesajako sasa te vazdel pes rromano pučipen; te startuil pes e diskusiasa pala e Rromengo than ande relacia fremutne konvenciasa pala e protekcia nacional minoritetorengi; te kerel pes forumo pala e Rromane na-governoske organizacie te so maj lačhe sikaven pes;te kerel pes diskusia pala e konsekvence katar o linipe minoritetosko statutosko pala e Rroma andar e Bosna thaj Hercegovina pala e Rromane našalde manuša pala e Rroma save kamen te irin pes palpale.  

Konkreto rezultato kadale duje-djeseske kidipasko sasa kaj e Rromane NGO die but sugestie thaj rekomodacie thaj kaj kerde vi lil ande savo vazde opre piro kamipen te avel 

pindžardino lengo statuso pe themesko thaj entitesko levelo/nivo sar konstitutivo nacia so maj dur inkljel andar o Dejtonesko Kontrakto. Kava lil sasa ričhibardino thaj bičhaldino ando relevanto ministeriumo. Kava lil ka avel ričhibardino vi pe Rromani čhib(dikh e lila 6b thaj 7). sar reakcia pe kadale rekomodacie reprezentantura pala o ministeriumo Europako Integraciake thaj Ministeriumo pala e Manušenge Čačimata thaj Našalde Manuša die pozitivo reakcia pala e idea te kerel pes advetosko Konzilo pala e Rromane teme(issues) khetane e Rromane reprezentanturenca. maj dur sasa phandino kaj o kidipen e Rromane na-governoske organizaciengo andar e Bosna thaj Hercegovina trubul te kerel pes ande kava berš po drom te vakarel pes pala importante teme thaj te alosaren pes Rromane reprezentantura.Vi O Europako Konzilo ka avel akhardino pe kidimata pala e ko-ordinaciaki grupe e Rromengi.

O ministeriumo pala e manušikane čačimata thaj našalde manuša vazda opre kaj o pilot/proba zakoneski pala e nacional minoriteturenge čačimata sasa sikadino e parlamentoske po 15-to aprili thaj kaj tribusarda te avel bičhaldino maškar e Rromane na-governoske organizacie te kerel pes diskusia4.

Jun 2001-to berš

· Kroacia, Zagreb, 8-9-to Jun-Gindis-Nais grupa e Kroaciake oficial reprezentanturenca po drom te kerel pes drafto pala e Nacional Strategia e Rromenge

Kava aktiviteto savo sas ko-organizuime e governoske ofisosa pala e Nacional Minoritetura andar e Kroacia thaj finansirime katar e Europaki Komisia e reslipasa te kerel pes jekh diskusia maškar e governoske reprezentantura thaj internacional ekspertura po drom te keren pes konkluzie pala e nacionalo strategia e Rromenge ande Kroacia sar vi  po drom te kerel pes implementacia thaj monitoring procedura. Governoske reprezentantura andar e ministeriumoske departmanura save lie than ande inter-ministeriumoski butjarni grupa lie than vi pe kava kidipen (o ministeriumo pala e andralnre butja, pala e sociale butja,ministeriumo pala e butji,pala e edukacia,rekonstrukcia,buxljaripen thaj sastipen), Kroaciako instituto pala e familia,pala e terne thaj čhavre, governosko ofiso pala e nacional minoritetura thaj reprezentantura andar e foroske institucie(andar o Zagreb, Medjumurje regia,Varazdin regia,Sisacko-Moslavackosi regia). OSCE-oski misia pala e Kroacia,Europake Komisiaki delegacia thaj UN-esko baro komesari pala e manušikane čačimata.

Maškarthemutne ekspertura5 die piro vakaripen pala e pučimata ande relacia pala e internacional standardura pala e nacional strategie thaj e ekspiriance andar aver thema.Kerda pes vi diskusia sarsavo si o drafto  strategiako savi kerda e Kroacia thaj so si relevanto vaj na Kroaciake andar ever themeske ekspiriance.O general reporteri e kidipasko, rajni Ina Zoon kerda o raporto katar kava kidipen.So si vi maj šukar voj ka avel šerutni andi i grupa khetane e Kroaciake advokaturenca po drom te dikhel so si e problemura ande Kroaciaki legislacia thaj sarsave si e diskriminaciake aktivitetura kontra e Rroma. Anti diskriminaciaki legislacia thaj mehanizmura sesa vazdine opre pe kava kidipen khetane avere temanca/topics: themutnipen thaj rezidenciaki regulacia,sastipen thaj socialo protekcia, butjako than thaj edukacia.

E diskusia sasa vi pala godo sar trubul te kerel pes promocia thaj jekh praktiko thaj egalutno partner relacia maškar e governoske reprezentantura thaj Rroma ando fremo inter-ministeriumoske komitetosko.E expirianca Rromane butjarne grupaki Rromane asociaciengo andar e Romania thaj e ekspirianca sar kerel pes lobing po governo so sikadas o HRP sasa but praktiko.

O kidipen e governoske reprezentaturengo sasa maj angluni akcia. Gasavo kidipen trubusarda te sikavel užes so si e Kroaciake reslimata thaj so von aštjaren katar kava projekto. E rajni Francoise Kempf (Europako Konzilo)dia intervju pe Kroaciaki nacional TV ande savo phenda piro gindipen pala kava kidipen thaj globalo pala stabilitetoske paktosko projekto. 

Po agor e čhonesko Juli ka kerel pes vi jekh kidipen Rromane na-governoske organizaciengo savo ka ažutil vi o Europako Konzilo thaj o OSCE-ODIHR. Kava kidipen  organizuisarda jekh komiteto ande savo sesa Rromane asociacie andar e Kroacia pal ažutisarda vi e organizacia savi akharel pes Romani CRISS. O kidipen ka kidel po jekh than reprezentanturen andar 40 Rromane na-governoske organizacie thaj Rromane politikake partie thaj o reslipen si te alosarel pes Rromani institucia savi ka avel reprezentanto e Rromengo thaj partneri e Kroaciake governoske po drom te kerel pes nacional strategia pala e Rroma. Sar vi ande Romania kadi institucia ka alosarel e eksperturen te aven membri ande inter-miniseriumoski komisia pala e Rroma.Ande tamna ka avel jekh khetano kidipen pe savo ka len than e Kroaciake šerutne manuša thaj e šerutne po lokalo levelo/nivo thaj alosarde Rromane ekspertura te kerel pes diskusia pala e nacional strategia thaj metodologia.

· ˝Ex Yugoslaviaki Republika Makedonia˝-o kidipen ka avel maj palal

 Organizacia rotale mesajako pala e edukacia thaj Rroma maškar peste phande e reprezentantura katar o ministeriumo pala e edukacia thaj andralno ministeriumo ande Budapest.Sar vi sikada pes andar e rekomodacia katar o kidipen ando Skopje(dikh o lil 6b),edukacia e Rromane čhavorengo si prioriteto ande kava them. Ande relacia akanutne problemurenca ande´´Ex Yugoslaviaki Republika Makedonia´´ organizacia kadale kidimasko ka kerel pes pe kadi tamna. Ka kerel pes ande ko-operacia e OSCE-ODIHR thaj ka avel finansirime katar e Europaki Komisia. E participantura ka aven e ministeriumoske reprezentantura, rromenge reprezentantura thaj na-governoske organizacie, maškar-themutne thaj Rromane ekspertura ka keren jekh ekspertiza pala e edukacia. Šerutno areslipen kadale rotale mesajako si te egzakto dikhen so si o problemo e Rromengo ande edukacia; te startuil pes jekh buxljarimaski,koxerento, lungone-vramaki strategia pala e Rroma ando fremo e edukaciako thaj te kerel pes jekh inter-ministeriumoski komisia pala e Rromane pučimata. 

3. Aktivimata save si finansirimekatar e korkore-vojaki kontribucia

a) Germanikani korkore-vojaki kontribucia

E Germania korkore-vojako dia e Stabilitetoske Paktoske Projektose pala e Rroma 51,130 E6,savi sas utilizime te finansirin pes anglune trin-čhonenge pokinimata pala e projektoske menadžera, thaj pala e organizacia kadale aktivimatengi:

Kosovo,September 2000-Mart 2001-to berš

· Regrutacia katar o OSCE e rajoski Ramadan Berat, Rromano konsultanto andar e Makedonia te žutil buxljaripen thaj zuralipen Rromane na-governoske organizaciengo po Kosovo thaj te bararel o numbri e Rromengo save registruin pes pala o alosaripen.

O rajo Berat lia te kerel butji katar 1-to Septembri 2000-to berš, sar membro Regional Centrosko ando Prizren.Lesko angluno aktiviteto sasa te kerel vizita kaj sa e Rroma ande lenge khera save ačhile ande kava foro. Pala godo lokhes vov ramosarda jekh akciako plano pala e Rroma po sasto Kosovo. Kava plano intjarel ande peste aktivimata save džan ande direkcia te keren treningo sar te keren pes e na-govrnoske organizacie, sar te ramon pes e projektura thaj pe dujto rig ko-ordinacia thaj khetanipen Rromane reprezentanturengo andar sa e Rromane komunitetura po Kosovo.Vov kamel te butjarel vi e grupenca save si ande bari relacia e Rromenca sar: Aškalie thaj Egiptjanura.

E rajo Berate sas bari rola ando menadžmento trine na-governoske organizaciengo ando Prizren thaj Orahovac. Vov ažutil e NG-Organizacienge  te keren e projektura thaj sar save aktivimata trubun te keren pes. Vov sasa involvirime ando proceso pala o keripen edukaciake politikako pala e Rroma thaj pala i utilizacia Rromane čhibako ando edukaciako sistemo. Vov kerda butji vi e Rromane džuvljanca, zurarda lengi participacia/le-thanipen ando civilo societato thaj arakhla logistika pala lengi participacia po treningo ˝Rromane džuvljango šerutnipen/leadership thaj aktivizmo˝.Vov ažutisarda te arakhen pes e Rroma te keren butji ande administrativo struktura po Kosovo thaj maj dur vov rodel terne Rromen po drom te žutil o anglunipen e Rromengo po Kosovo.Vov ažutisarda e manušikane čačimaske komesare ande leski butji te dikhel sarsave si violencie/torture kerdine kontra e Rroma.

O Rromano komuniteto kamel te avel izoluime katar aver nacie po Kosovo. Lungone vramako areslipen si te kerel pes integracia e Rromengi ande Kosovosko societato. Po drom te realizuil kava areslipen o rajo Berat ka kerel maj dur piri butji. Kurkoske aktivitetoske raportura si dinde katar o rajo Berat (dikh ando fremo e publikaciengo). E Beratosko kontrakto si nevljardo ažutipasa katar o ODIHR. 

˝Ex Yugoslaviaki Republika Makedonia˝, Skoplje,5-6-to Septembro 2000-to berš

· O kidipen ˝Maškar-themutni protekcia našalde manušengi po Balkano: Kazuso pala e Rromane našalde manušengo thaj IDP manuša˝, organizuisarda o UNHCR-Skoplje, OSCE-ODIHR, Europako Konzilo, Centro našalde manušengo thaj pala migraciake studie. O kidipen sasa jekh workshopo pe savo lie than e reprezentantura katar o civilo societato andar o regiono thaj maškar-themutne organizacie po drom te hatjarel pes maj lačhe e NGO thaj te dikhen pes lenge prioritetura kana keren butji e Rromane našalde manušenca.

Dujto kotor e konferenciako sasa kerdino ando Skoplje po 26-27-to Septembri,e love dia o UNHCR,thaj o areslipen sasa te arakhen pes e donorura thaj aktorura po drom te kerel pes implementacia pala e strategia savi si vazdini opre. O rezultato kadale duje kidimasko  si linipen akciake planosko (dikh ande publikacie), savo učharel juristikane butja, akomodacia, xabe, edukacia, sastipen butjako than thaj treningo pala e Rromane na-governoske organizacie, urbanizmo thaj media. Jekh na-formalo bordo pala e Rromane projektura sasa kerdino ando Skoplje te kiden pes sa e projektura save bičhalde e Rroma andar o regiono thaj te kerel pes analiza pala godo sarsave finansie kas trubul pala kadale projektura.E komisia si kerdini e reprezentanturenca katar o UNHCR, OSCE-misia, Europako Konziloske Informaciengo Centro thaj vi varesave maškar-themutne organizacie:American Refugee Committee(ARC) vaj International rescue Committee (IRC). Po kidipen ando februari, ARC dia 50,000 USD pala e Rromane projektoske iniciative. Po drom te arakhen pes e manuša vaj organizacie save kamen te den love ka keren pes e reklame thaj ankete thaj ka aven bičhaldine. E kriteria kase ka den pes e love thaj e mehanizmura pala o monitoring ka aven diskutuime.Organizacia pala o treningo Rromane NGO liderurenge, sar te kerel pes o dizajno thaj menadžment projektosko sasa diskutuime.

Bulgaria,Sofia, 22-23-to Februari 2001-to berš

· Rotali mesalin pala e anti-diskriminaciake mahanizmura thaj principura (organizuime katar e Manušikane Čačimasko Projekto,HRP) ande ko-operacia Europako Konzilosa thaj Europako Rromane Čačipaske Centrosa (ERRC). E participantura sesa e Bulgariake reprezentantura (membrura katar e maškar governoski butjaki grupa savi butjarel pe anti-diskriminaciaki legislacia),advokatura, akademikura, reprezentantura pala e minoritetura thaj manušikane čačimaske NGO-ura, ekspertura andar o ERRC, e grupa pala emigraciaki politika (Brussels) thaj Europako Konziloske ekspertura (rajni Josephine Verspaget, šerutni ando MG-S ROM thaj rajo Michael Head, membro andar o ECRI). Sar e Europaki Unia vazda opre/lia e direktiva 2000/43 pal e Europako Konzilo o protokoli no.12, e diskusia djeli po drom te sikavel sode si importanto te vi e Bulgaria lel o zakono pala e prohibicia kontra e diskriminacia(o drafto sas kerdino katar o HRP thaj dindo e butjarne grupake savi kerel butji pala e anti-diskriminaciaki legislacia) thaj tradipen te keren pes monitoring mehanizmura.

Kotor jekh fremutne programosko Bulgariake governosko pala e egalutne šaimata e Rromenge, lindo ando 1999-to berš, kamlas te arakhel o drom  sar te kerel anti diskriminaciaki legislacia thaj varesavo departmano savo trubulas te kerel monitoring pala e implementacia.  Kava implementaciako proceso naj sas kade sigo sar trubulas te avel so vi phende e maškar-themutne thaj Rromane ekspertura ( Vi o reprezentato Europako Uniako andar o Swediko them phenda kava ande Bulgariako parlamento ando čhon Februar).O HRP skrinisarda ande kidipasko raporto kaj aver kidimata/seminarura ka džan po drom te kerel pes diskusia pala o linipen anti-diskriminaciake legislaciako.      

b) Austriaki korkore-vojaki kontribucia/le-thanipen

Austriaki finansiaki kontribucia (43.567 E) arelsi po 21-to decembri 2000-to berš pala e projektoske aktivimata ande relacia pala o linipen butjake thanesko. Anglune aktivimata save si ažutisarde katar kadi kontribucia ka keren pes pe tamna. Maj anglal ka kerel pes lokal-trening workshop pala e manuša save butjaren ande servisura pala e butjake thana ande Slovenia thaj pala godo ka kerel pes jekh regionalo trening seminari pala butjarne ande servisura pala e butjake thana. Kava ka kerel pes ande Bulgaria khetane e Bulgariake nacional servisosa pala e butjako than. E participantura pe kava regionalo kidipen ka aven katar e nacional, regional thaj lokal butjake thaneske servisura katar e Bosna thaj Hercegovina, Bulgaria, Kroacia, FYR Makedonia, Romania thaj Slovenia thaj vi e Rromane organizacie.

Šerutne areslimata kadale projektosko si te pharuven pes e informacie thaj lačhi praktika, te buxljarel pes o regionalo network, te sikavel pes sode si importanto i rola butjake thanengo servisengo pala e Rroma save roden butji.

O kontakt manuš pala kadale aktivimata si: rajo Simon Tonelli, O Šero pala e ko-ordinaciaki grupa: Stabilitetosko Pakto thaj e programoske aktivimata, tel: +33/3.88.41.21.62; fax:+33/3.88.41.27.31; e-mail: simon.tonelli@coe.int   

4. E love andar o budžeto save si dinde

Europaki Komisia

132.356 E pala o 2001-to berš

Aktivimata
       Than
Datumo

Budžeto

Dinde love

govern.dep.kidimata,Budapest       23-24-to marto
16,944E

8,551E

reprezen.kidimata,Cro.Zagreb,
8-9-to jun
12,530E

12,829E

operativ love,
Strazbourg,
berš,2001-to
60,648E

59,994E

Totalo po 1-to jul



90,122E

81,374E

Europako Konzilo

40,000E pala 2001-to berš

Aktivimata
       Than
Datumo

Budžeto

Dinde love

Rotali mesalin an’BIH,Sarajevo
28-29-to Marto
10,825E

11,420E

Sekretariatoski misia,Beograd,
16-to februari
         0E

   1,427E

Sekretariatoski misia,Bucharest,
28-30-to aprili 
         0E

      901E

 Totalo po 1-to Jul



10,825E

 13,748E

Federalo Republika Germania

51,130E pala 2000-2001-to berš

Aktivimata
       Than
Datumo

Budžeto

Dinde love

Konsultanto,Kosovo,Septembro2000-marto,2001-to,
10,000E

10,000E

Rotali mesalin pala e našutne,Skop.sept,2000- to br.
10,000E

   9,996E

Seminari ande Bulgaria,Sofia,
22-23-to fe.2001
16,250E

16,349E

Operativ love,trin čhon ande 2000-to berš

14,880E

14,785E

Totalo ando čhon jul



51,130E

51,130E

5. Maj palune nevimata projektoske kotoresko savo kerel o ODIHR

Kadale kotoresko reslipen naj si te del sa e informacie pala e aktivimata ando fremo e projektosko ˝E Rroma ande Stabiletetosko Pakto˝-OSCE-ODIHR. Kadale informacie šaj te arakhen pes ando ODIHR ofiso,Warsaw. Tumen šaj keren kontakto e rajosa Nicolae Gheorghe, Special Adviser pala e Rroma thaj Sintura: tel: +48.22.520.06.00; fax: +48.603.793.786; e-mail : nicolae@odihr.osce.waw.pl vaj lesko asistento Salome Hirvasoski : salome@odihr.osce.waw.pl . O kalendari pala e ODIHR aktivimata šaj lel pes pe stabilitetoske paktosko web-page: http://www.stabilitzpact.org   

Godolese kaj si importanto thaj godolese kaj vazdel užes e aktivimata save trubun te implementuin pes katar amare partner organizacie ande avutni vrama, sikada pes sar lačhe te kerel pes raporto pala e šerutne konkluzie pala o regional kidipen. Kava si jekh butji maj but katar Rromane krisesko kidipen.

Romania, Bucharest, 28-30-to- Aprili -Regionalo kidipen pala e Rromenge NGO-ura, pala e maškar-governoske organizacie thaj governoske institucie

Ando fremo khetane projektosko, ODIHR kerel implementacia pala o kotor kasko reslipen si ,te zurarel thaj kerel networko pala e Rromane komunitetura sar egal participantura (le-thanara) ande palal krizako menadžmento, te žutil lačho butjaripen e governongo thaj te šukarel o societato. Kotor e projektosko savo kerel o ODIHR kamel te kerel trin šerutne areslimata: 1)te dikhel sar te ažutil e Rromenge saven si problemura ande krizake vaj palal krizake situacie, 2) te ispiden “Rrom-Rromeske” proceso te korkore pes organizuin, te korkore buxljarel pes o komuniteto bi avereske žutipasko thaj leski participacia ando societato 3) te kerel pes treningo thaj te zuraren pes e Rroma, murša thaj e džuvlja sar aktivistura thaj butjarne ande komunitetura.

Ande kava konteksto, o OSCE-ODIHR kerda jekh regional kidipen ando Bukurešt, katar 28-to dži kaj 30-to aprili ande ko-operacia e ministeriumosa pala e avrutne butja Romaniake thaj e Rromane organizaciasa pala e social intervencie thaj studie-Romani CRISS.

Po kidipen sasa 60 participantura: governoske reprezentantura, oficira andar e OSCE misia (Albania, Bosna thaj Hercegovina, Ex-Yugosklaviaki republika Makedonia, Kosovo, oficira/butjarne katar e maškar-governoske organizacie (ODIHR,UNCHR,Europako Konzilo thaj Europaki Unia) thaj but membrura katar e na-governoske organizacie thaj alosardine Rromane reprezentantura andar e Bulgaria, Češko Republika,Bosna thaj Hercegovina,Hungaria, Ex-Yugoslaviaki Republika Makedonia, Romania thaj Federalo Republika Yugoslavia (Srbia)

O kidipen sasa organizuime sar regional kidipen po drom te ipidel pes o projekto. Angluno areslipen kadale kidimasko sasa te kiden pes khetane e Rromane NGO-ura, partnerura, po drom te kerel pes diskusia pala duj projektoske principura: 1) partner-relacia maškar internacional organizacie thaj Rromane NGO-ura ;thaj 2)transfero katar e ekspertiza “Rrom-Rromeske”. Aver areslimata sas te startuil pes e dialogosa savo šaj te džal po drom te kerel pes jekh zurali(kontraktoski) relacia maškar e Rroma, te kerel pes implementacia pala e special aktivimata ando projekto. 

Ande maj palune pandž berša ando regiono sesa e phare projektura thaj e Rromane NGO-ura sesa numaj e partnerura pal na direkto e manuša save trubun te keren implementacia e projektosko. Ando foro Bucharest, o ODIHR lia te kerel jekh nevi metodologia “Rroma e Rromenge” pal na numaj sar vi anglal “o šerutno e klientoske ”.

Palal e perzentacia pala e struktura thaj funkcija e stabilitetoske paktosko ande South(teluni)-Eastern(isto) Europa, savi dia e Carmen Podgoreanu-Nacionalo ko-ordinatoro Stabilitetoske paktosko Rumuniake ministeriumoske pala e avrutne butja, trin grupe si kerdine po drom te kerel pes diskusia implementaciake planosko pala e šerutne aktivimata ando projekto. Angluno areslipen kadale butjarimaske grupasko sasa te kerel diskusia pala e prioritetura thaj aktivimatengo plano pala avutne šov čhona. E tematika trine butjarimaske grupengo sasa parudini ande relacia pala e teme ando projekto:

· Prevencia e konfliktongi ande komunitetura kaj bešen Rromane našalde manuša

· Menadžment thaj networko andralne diferencie maškar e Rroma

· Kapacitetoske šaimata pala e Rromane džuvljikane aociacie ando regiono

E participantura ande butjarimaske grupe khetane vazde opre te:

-keren pes lungo-vramake treningura pala e lokal-mediatorura ande Rromane komunitetura;

-arakhen pes e love po drom te kerel pes so maj lungo vrama o treningo thaj te kerel pes o networko;

-kerel pes Rromani politikaki struktura ande save trubun te khetanin pes averčhande Rromane grupe: Aškalie, Beaša, Rudara thaj svako grupa trubul te hatjarl/lel pes pire identitosa;

-len than e Rromane džuvlja vi ande aver duj kotora kadale projektosko (e referenca sas kerdini pala o regional treningo Rromane džuvljenge aktivistinjenge savo sas kerdino ando Ohrid , “Ex-Yugoslaviaki Republika Makedonia ” po 4-to oktobri 2000-to berš);

-kerel pes pozicia ando fremo e lokal OSCE misiako, pala e Rromane manuša te keren prevencia pala e krize, maj lačhi komunikacia maškar e maškar-themutne organizacie thaj te sikavel pes maj lačhe e politikani participacia ande varesave thema.

-kerel pes rotale mesajaki diskusia e Rromane na-govrnoske organizacienca;   

-keren pes neve civil asociacie;

-dikhel pes sarsavi si e participacia e Rromengi ande lokal thaj nacional alosarimata;

-buxljarel pes ando fremo stabilitetoske paktosko o networko pala e alosardine Rromane reprezentantura po Balkano thaj von te aven jekh grupa kasa šaj te keren pes e konsultacie;

-kerel pes e lista Rromane eksperturengo save šaj keren aktivimata ande stabilitetosko pakto thaj von šaj keren butji vi ande nacional institucie ande departmanura pala e Rromane butja ando them vaj regiono;

-ažutinel pes e produkcia thaj difuzia po drom te den pes uže thaj čačune informacie pala e Rroma pe thana vaj ande thema kaj si e situacia bilačhi;

-kerel pes ko-ordinaciaki struktura e projektongi thaj procedure sar te arakhen pes e love(fund-raising) pala e Rromane projektura.

Jekh katar e konkret rezultatura kadale kidipasko si “Rrom Rromeske” proceso, po drom te e Rroma korkore pes organizuin po regional levelo/nivo. E Rromane asociacie saven si bari ekspirianca pala e Rromane čačimaski advokatura thaj save lačhe sikade pire kapacitetura pala e organizacia sar: Romani CRISS-Romania, Manušenge Čačimasko Projekto-Bulgaria, Dženo-Češko Republika, Drom-FYR-Makedonia) ka ažutin te kerel pes konsolidacia pala e NGO-ura save naj zurale. kerdini si vi e e-mail grupa: Roma_StabilityPact@yahoogroups.com     

E reprezentantura e Egiptjanonge Balkan Uniake, vazde opre e debata/diskusia pala e maj paši aliansa e grupengi saven si problemo godolese kaj savore gindin kaj si von Rroma pal maškar lende thaj e Rroma si bare diferenciae ande relacia pala e:etnikano bučim,čhib,religia.

Pala o projekto “ Rroma ando fremo stabilitetoske paktosko” sas vakardino (kerdini si elaboracia) pal o Europako Konzilo thaj OSCE-ODIHR kerde kadale projektosi prezentacia po agor e pandžtone čhonesko. Maj palal kerdino si o kontrakto e Europake komisiasa po dujto čhon 2001-to berš. Katar kodi vrama sesa varesave parudimata ande relacia pala e sekuritatoski situacia ande South(teluni)-East(isto) Europa pala save či gindisarda pes kaj ka aven kana kerda pes e projektoski elaboracia. Sar egzemplari, e participantura e kidimasko ando Bucharet vazde opre griža pala e situacia ando Prešovo (teluni Srbia) thaj ande “ Ex Yugoslaviaki Republika Makedonia”.

Dindi si e sugestia kaj o kotor I e projektosko savo kerel buti e  Rromane grupenca save train ando them kaj si ando momento bari politikani kriza-trubul te lel pe peste vi obligacia te žutinel e Rromenge vi ande gasavi situacia.

E Rroma save našle andar piro them vaj godola save korkore djele vi maj dur trubun te ačhen prioriteto kadale projektosko numaj maj baro prioriteto trubul te avel ažutipen e Rromenge ande gasave krizake situacie sar si opre ramosardino/lekhardino.

Dindi si sugestia te o OSCE ODIHR thaj o Europako Konzilo roden muklipen/permisiono Europake Komisiatar te parudel varesave prioritetura, te šuvel/thol andre varesave aktivimata save si maj palal vazdine opre thaj te kerel pes re-direkcia pala e budžetura.

E press-konferencia sasa organizuime po 27-to aprili thaj vakarde vi e rajni Carmen Podgoreanu thaj o rajo Nicolae Gheorghe.

Nevo regionalo kidipen ka kerel o ODIHR ande jekh vrama kana ka kerel pes vi e OSCE konferencia pala e Rroma thaj e Sintura savo ka organizuil o ministeriumo pala e avrutne butja e Romaniako katar 10-13-to septembri.                 

6. Publikacie, raportura thaj relevant dokumentacie

a) Aktivitetoske raportura (e kopie šaj len pes ando sekretariato)

·  Raporto pala o kidipen  Kroaciake governoske reprezentanturengo thaj e angluni strategia pala e Rroma . (Zagreb, 8-9-to Jun 2001-to berš)

Kontakto: Ina Zoon (inazoon3@wordonline.es)

· Raporto pala o regional kidipen Rromane na-governoske organizaciengo, maškar-governoske organizacie thaj governoske institucie organizuime katar o ODIHR thaj Romani Criss,20-28-to aprili 2001-to berš

Kontakto: Romani CRISS(criss@dnt.ro)

· Manušenge Čačimasko Projekto(HRP) kidimasko raporto “Rotali mesalin pala e anti-diskriminaciake mehanizmura thaj principura” o kidipen sasa ande Sofia,Bulgaria, Marto 2001-to berš

Kontakto: HRP (hproject@mbox.cit.bg)

· Jekto žurnali  pala e Konziloske Europako Rromenge aktivimata ando fremo e stabilitetoske paktosko

Kontakto: Konzilo e Europako (michael.guet@coe.int)

· Raporto pala e situacia e Rromengi save djele andar piro them vaj avile palpale ando Tuzla Kantono thaj Bijeljina,Bosna thaj Hercegovina,Novembri 2000-to berš

Kontakto:Martin Demirovski (martindemirovski@hotmail.com)

· Kidimasko raporto pala o workshop “maškar-themutni protekcia našalde manušengi po Balkano: Rromane našutne manušengo kazuso, Rromane manušengo save palpale avile ando piro them thaj godola save krkore-vojako djele ando aver them”.

Kontakto:UNHCR-Skoplje (LEBILLAN@unhcr.ch)
· Kurkosko vaj čhonesko raporto e rajosko Ramadan Berat,konsultanto po Kosovo thaj regrutuime katar o ODIHR

Kontakto:Ramadan Berat (ramadan.berat@omik.org) 

b) E rekomodacie save si linde opre/akceptuime katar e Rromane participantura pe stabiletoske paktosko kidipen (šaj lel pes ando sekretariato)

· Rekomodacie save si linde opre/akceptuime pe rotali mesalin “Statuso e Rromengo thaj implementacia fremutne konvenciako pala e protekcia nacional minoriteturengo”-Sarajevo, Bosna thaj Hercegovina, po 28-29-to marto 2001-to berš.

E biš thaj efta rekomodacie si ande relacia pala:

1. O statuso e Rromengo ando fremo e themske instituciengo

2. Participacia e Rromengi ande keripen e politikako ando them

3. Te bararel pes o le-thanipen nacional manušenge čačipengo instituciengo pala protekcia e Rromengi

4. Le-thanipen (participacia) e Rromengo ande politikane butja

Te kerel pes o regional network thaj maškar-themutni ko-operacia (maj but ando fremo e edukaciako)

5. Kherengo problemo ande Rromane komunitetura

6. Edukacia e Rromengi thaj protekcia e Rromane kulturake identitosko

· Rekomodacie thaj o akciako plano savo si lindo opre po workshop “Maškar-themutni protekcia našutne manušenge po Balkano”-Skoplje Ex-Yugoslaviaki republika Makedonia-septembro 2000-to berš

E pandžvardeš thaj jekh rekomodacia si ande relacia pala e :

1. Juristikane butja 

-
Azilo

-
Themutnipen

-
Legalo statuso e našutne manušengo ande “Ex-Yugoslaviaki Republika Makedonia”

· Bi personal lilengo 

· Bi dokumentaciako pala o palal-dadesko barvalipen

· Na-pokinipen e Rromane našutne manušengo pala o krisi thaj administrativo taksa

· Tradipen e našutne manušengo andar e khera save naj lenge

· maj baro hatjaripen e Rromengo so si lenge manušikane, social thaj civil čačimata

2. Utilizacia e Rromane čhibako

3. Akomodacia

4. Xabe

5. Sitjaripen/Edukacia

6. Sastipen thaj mentalo sastipen

7. Butjaripen

8. Bararipen kapacitetosko e organizaciengo thaj lengo khetano butjaripen

9. NGO treningo

10. Media

c) Relevant butjarimaske dokumentura

· COCEN  butjarimasko fremo savo si draftuime katar o OSCE –Komeseriato pala e nacional minoritetura thaj e Europako Konzilo savo si lindo opre katar e Europaki Unia (COCEN grupa) po kidipen ando foro Tampere (decembri 1999-to berš)

Kadale rekomodacie si ande relacia pala 

1.Rasizmo thaj diskriminacia

2.Themutnipen thaj regulacia pala e rezidencia

3.Sastipaski thaj social protekcia

4.Na-butjaripen thaj ekonomikane problemura

5.Keripen e kherengo urban plano thaj čoripen

6.Edukacia

7. Le-thanipen

8. Mobiliteto

Na bistar: trubulipen te lel pes opre jekh nevljardi verzia kadale dokumentosko sar komitetoske ministeriumoski rekomodacia si ando proceso (MG-S-ROM, Konziloski Europaki special grupa pala e Rroma)

Principura pala o sikavipen e Rromenge situaciako (butjarimasko dokumento pala o kidipen kroaciake governoske reprezentanturengo,foro Zagreb po 8-9-to Juni 2001-to berš, savo si kombinacia pala e relevant COCEN rekomodacie thaj fremutne konvenciake reslimata te na bistarel pes kana kerel pes e nacional strategia e rromenge. Kadale rekomodacie intjaren ande peste:

1.Rasizmo thaj diskriminacia

2.Themutnipen thaj regulacia pala o dživdipasko than/rezidencia

3.Sastipaski thaj social protekcia

4.Na-butjaripen thaj ekonomikane problemura

5.Kherengo keripen urban plano thaj čoripen

6.Edukacia

7.Le-thanipen/participacia

· Sinteza katar e irisarde vakarimata andar e anketa pala e situacia e Rromengi (irisarde vakarimata andar e Albania, Bosna thaj Hercegovina, Kroacia, Hungaria, Romania, Slovakia, Slovenia, “Ex-Yugoslaviaki republika Makedonia” thaj Federal Republika Yugoslavia sesa kidine pe kava kidipen pala e governoske reprezentantura e rromenge, EYC-Budapest, mart 20001-to berš.

E anketa intjarel ande peste e pučimata ande relacia pala:

· trujalikano/aproksimativo numbri e Rromengo khetane e Rromenca save našle vaj korkore djele andar piro them

· bučim e grupaki thaj datumo katar o phenipen

· migraciake trendura

· Legal statuso e Rromengo

· Nacional programura/strategia pala e Rroma

·  E themenge institucie save len sama pala e Rroma

· Trubulipen pala o ombdusmano te kerel monitoring pala e manušenge čačimata

-registracia e Rromane organizaciengo

-egzistencia e Rromane politikake partiengo

-than ando parlamento

             -minimal levelo pala e minoritetorenge/Rromane partie


 -participacia ando Rromano korko-governo


 -sikavipen/reprezentacia po regional levelo

-participacia e Rromengi ande governoske institucie

-participacia ande maškar-ministeriumoske komisie

-na-diskriminaciaki legislacia

-pozitivo diskriminacia

-edukaciako sistemo, special škole, sikavipen pe Rromani čhib

-utilizacia Rromane čhibaki oficielo, ande media thaj administracia

-akseso pe media, egzistencia Rromane radionengo thaj TV

-Na-butjaripen 

-Policiaki violencia, treningura pe policiake akademie

-Lačhi praktika pe aktivimata save trubun te zuraren pes

d) Aver publikacie

· “Diferencia thaj Kohezia: nevo fakto ando proceso pala e integracia emigranturengi thaj minoritetorengi”, Europako Konzilo, juli 2000-to berš

Kontakto: Europako Konzilo (maria.ochoa-llido@coe.int)

· PER raporto katar e konferencia “ O statuso thaj e perspektive Rromane komunitetonengo ande Srbia”, kerdino ando Beograd po 16-to februari 2001-to berš 
Kontakto: PER (per@per-usa.org) 

· PER raporto pala e konferencia “Themeski politika pala e Rroma ande Makedonia”, Skoplje po 13-14-to oktobri 2000-to berš
Kontakto: PER (per@per-usa.org)

· “Identitetoski formacia maškar e minoritetura po Balkano:Rromengo kazuso,Egiptjanura thaj Aškalie po Kosovo”,
Minorities Studies Society Studii Romani,Sofia,2001-to berš

Kontakto:STUDII ROMANI (studiiromani@geobiz.net)

7. Translacie (šaj arakhen pes ando Sekretariato)

· Translacia pe Rromani čhib e fremutne konvenciako pala e protekcia nacional minoriteturengi

(ref: H (95)10) kerda o ERRC-Budapest

Kontakto:Judy Butler (judy.butler@coe.int)

Na bistar: Translacia fremutne konvenciako pala e protekcia nacional minoritetorengi šaj arakhel pes pe sa e Europako čhiba. Te trubul tut kopie ker kontakto e rajnasa Nicola Markes-Goerlach in DGII

(nicola.markes-goerlach@coe.int)

· Translacia pala e rekomodacie andar o Sarajrvo šaj arakhen pes vi pe Rromani čhib sar vi pe Bosniaki, Serbikani thaj Kroatikani čhib.

kontakto: Jo-Anne Bishop (Jo-AnneB@OSCEBIH.org.)  

· E translacia pala o COCEN butjako fremo pe Rromani čhib si ando plano ande 2001-to berš

Kontakto:Frannsoise Kemp (francoise.kempf@coe.int)

· Vi kava žurnalo ka avel rričhibardino pe Rromani čhibthaj Francikani po milaj 2001-to berš.

Kontakto:Michael Guet (michael.guet@coe.int) 

Council of Europe CONTACTS for the Project "Roma under the Stability Pact"

Michaël GUET, Programme manager, tel.: 33/3.90.21.49.63; michael.guet@coe.int
Nelly TASNADI, Programme assistant, tel.: 33/3.88.41.21.66; nelly.tasnadi@coe.int
Roma/Gypsies Division, Directorate General III - Social Cohesion,

Council of Europe, F-67075 Strasbourg cedex, France, fax: +33/3.88.41.27.31

1 Vi kaj andar o titlo hatjrel pes numaj kaj vakarel pes pala e Rroma,kava projekto si ande relacia vi e Aškalienca.Egiptjanonenca,Rudarenca,Beašenca, etc.


2 O rajo Asmet Elezovski katar RNC thaj o rajo Martin Demirovski katar ERRC. IRU sas akhardini vaj či bičhalda pire reprezentanto.


3 Soros Fondacia, Maškar-themutni Manušikane Čačimaski Xakaikani Grupa, Societato  pala e pala e manuša saven si problemura, Centro pala e Protekcia Minoritetorenge Čačimasko, Xakaikano Fakulteto andar o Sarajevo.  


4 Ando oficialo lil katar o čhon maj 2001-to berš, o ministro pala o čačipen andar e Republika Srpska phenda pire sugestie pala kava zakono thaj maj dur phenda kaj adjivesutni legislacia ande Bosna thaj Hercegovina učharel sa e aspektura ande relacia pala kava pučipen.  


5 E rajni Gabriela Varju (Ombdusmanosko ofiso pala e Manušikane Čačimata ande Hungaria), O rajo Rajinder Sohpal (Direktori Ginavimaske Konzilosko, Anglia) thaj e rajni Dyliana Giteva(HRP, Bulgaria).  


6 Kadi kontribucia savi aresli po 6-to oktobri 2000-to berš si kompleto dindi. 

